ԱՄՓՈՓԱԹԵՐԹ

«50 ՏՈԿՈՍ ԵՎ ԱՎԵԼԻ ՊԵՏԱԿԱՆ ՄԱՍՆԱԿՑՈՒԹՅԱՄԲ ԸՆԿԵՐՈՒԹՅՈՒՆՆԵՐԻ ՑԱՆԿԻՆ ԵՎ ԿՈՐՊՈՐԱՏԻՎ ԿԱՌԱՎԱՐՄԱՆ ԿԱՆՈՆԱԳՐՔԻ ԸՆԴՈՒՆՄԱՆ ԺԱՄԱՆԱԿԱՑՈՒՅՑԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ԳԵՐԱՏԵՍՉՈՒԹՅՈՒՆՆԵՐԻ ԿՈՂՄԻՑ ՆԵՐԿԱՅԱՑՎԱԾ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	Հ/Հ
	Առարկության, առաջարկության հեղինակը (դիտողության, առաջարկության ստացման ամսաթիվը)
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	ՀՀ ֆինանսների նախարարություն
(05.05.2011, թիվ

1/5.1-5/78461-11)
	Առարկություններ և առաջարկություններ չկան:
	Ընդունվել է ի գիտություն:
	

	2
	ՀՀ ԿԱ պետական գույքի կառավարման վարչություն

(05.05.2011, թիվ 13.26/1196-11)

	Նախագծի հավելվածով ներկայացված պետական մասնակցությամբ իրավաբանական անձանց ցանկում <373> և <384>, <366> և <376>, <397> և <405> տողերը  կրկնվում են, 

նախագծի հավելվածով ներկայացված պետական մասնակցությամբ իրավաբանական անձանց ցանկի <413> և <420> տողերում նշված ընկերությունների հիմնադիր անհրաժեշտ է նշել ՀՀ կառավարությանն առընթեր պետական գույքի կառավարման վարչությունը, 

անհրաժեշտ է նաև հստակեցնել նախագծի հավելվածի <հիմնադիրներ>  սյունյակում նշված տեղեկատվությունը:  


	Ընդունվել է:
Ընդունվել է:

Ընդունվել է:
	Կատարվել է համապատասխան փոփոխություն: Կրկնվող տողերը ցանկից հանվել են:
Կատարվել է համապատասխան փոփոխություն:

Ընկերությունների հիմնադիր է նշվել ՀՀ ԿԱ պետական գույքի կառավարման վարչությունը:
Կատարվել է համապատասխան փոփոխություն: Տեղեկատվությունը հստակեցվել է:

	3.
	ՀՀ արդարադատության նախարարություն (31.05.2011թ., թիվ 01/3239-11)
	1. Նկատի ունենալուվ, որ ՀՀ կորպորատիվ կառավարման կանոնագիրքը հավանության է արժանացել ՀՀ կառավարության 2010 թվականի դեկտեմբերի 30-ի թիվ 1769-Ա որոշմամբ, նախագծի 1-ին կետն անհրաժեշտ է խմբագրել, քանի որ հիշյալ կետում խոսքը պետք է գնա ոչ թե կորպորատիվ կառավարման կանոնագրքի ընդունման ժամանակացույցի, այլ նշված կանոնագրքի ներդրման աշխատանքների կազմակերպման մասին` համաձայն ՀՀ կառավարության 2010 թվականի դեկտեմբերի 9-ի թիվ 1768-Ն որոշմամբ հաստատված «Գործարար միջավայրի բարելավման միջոցառումների ծրագրի» 7.2 կետի:  Նույն դիտողությունը վերաբերում է նաև նախագծի 2-րդ և 3-րդ կետերին: 
2. Նախագծի 3-րդ կետում առաջարկում ենք «տեղական ինքնակառավարման մարմինների ղեկավարներին» բառերը փոխարինել «տեղական ինքնակառավարման մարմիններին» բառերով` հիմք ընդունելով ՀՀ Սահմանադրության 107-րդ հոդվածի և «Տեղական ինքնակառավարման մասին» ՀՀ օրենքի 7-րդ հոդվածի պահանջը, համաձայն որի տեղական ինքնակառավարման մարմիններն են համայնքի ղեկավարը և ավագանին:

3. Նախագծի 5-րդ կետի 1-ին նախադասության անհրաժեշտությունը չկա, քանի որ նախագծի 1-ին կետով հաստատվող ցանկում նշված ընկերությունների համար պարտադիր պայման է դառնում  ՀՀ կառավարության 2010 թվականի դեկտեմբերի 30-ի թիվ 1769-Ա որոշմամբ հաստատված կանոնագրքի պահանջների կատարումը:

4. Նախագծից անհրաժեշտ է հանել 6-րդ կետը` նկատի ունենալով «Իրավական ակտերի մասին» Հայաստանի Հանրապետության օրենքի 60-րդ հոդվածի 1-ին մասի պահանջները:

 5. Նախագծի 1-ին կետով հաստատվող ցանկում նշված հապավումներն անհրաժեշտ է համապատասխանեցնել «Իրավական ակտերի մասին» Հայաստանի Հանրապետության օրենքի 45-րդ հոդվածի 11-րդ մասի պահանջներին:

6. Նախագծի 1-ին կետով հաստատվող ցանկի աղյուսակի 2-րդ` «իրավաբանական անձի անվանումը», սյունակում անհրաժեշտ է նշել համապատասխան կազմակերպությունների կազմակերպական-իրավական ձևերը:


Ելնելով վերոհիշյալից հայտնում ենք, որ նախագիծն անհրաժեշտ է ամբողջությամբ լրամշակել:


	Չի ընդունվել:
Ընդունվել է:
Չի ընդունվել:

Չի ընդունվել:

Ընդունվել է:

Ընդունվել է:
	 Նախագծով սահմանվում է ընկերությունների կողմից Կորպորատիվ կառավարման Կանոնագրքի ընդունման ժամանակացույցը, որը հանդիսանում է ՀՀ կառավարության 09.12.2010թ. թիվ 1768-Ն որոշման հավելվածի 7.2 կետով հաստատված միջոցառման իրականացման մի մասը: Միաժամանակ Նախագծի 5-րդ կետով սահմանվում է «Կանոնագրքի ընդունում» հասկացությունը :
Կատարվել է համապատասխան փոփոխություն: Նախագծի 3-րդ կետում «տեղական ինքնակառավարման մարմինների ղեկավարներին» բառերը փոխարինվել են «տեղական ինքնակառավարման մարմիններին» բառերով:
Նախագծի 5-րդ կետի 1-ին նախադասությամբ սահմանվում է, թե ինչ է նշանակում նախագծի 1-ին կետով հաստատվող ցանկում նշված ընկերությունների կողմից Կորպորատիվ կառավարման Կանոնագրքի ընդունումը, ինչը չի ենթադրում պարտադիր համապատասխանել Կանոնագրքով սահմանված բոլոր պահանջներին:
«Իրավական ակտերի մասին» ՀՀ օրենքի 60-րդ հոդվածի 1-ին մասի համաձայն` Հայաստանի Հանրապետության Նախագահի, Հայաստանի Հանրապետության Ազգային ժողովի նախագահի, Հայաստանի Հանրապետության վարչապետի, գերատեսչական, տեղական ինքնակառավարման մարմինների, պետական այլ մարմինների, պետական կամ համայնքային հիմնարկների, իրավաբանական անձանց անհատական իրավական ակտերն ուժի մեջ են մտնում դրանց ընդունմանը հաջորդող օրվանից, եթե այլ բան նախատեսված չէ սույն օրենքով, այլ օրենքներով կամ այդ անհատական իրավական ակտով:
Կատարվել է համապատասխան փոփոխություն: Նախագծի 1-ին կետով հաստատվող ցանկում նշված պետական և տեղական ինքնակառավարման մարմինների անվանումների հապավումները համապատասխանեցվել են «Իրավական ակտերի մասին» ՀՀ օրենքի 45-րդ հոդվածի 11-րդ մասի պահանջներին:                                                                         

Նախագծի 1-ին կետով հաստատվող ցանկի աղյուսակի 2-րդ` «իրավաբանական անձի անվանումը», սյունակում նշվել են համապատասխան կազմակերպությունների կազմակերպաիրավական  ձևերը:



ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

 ԷԿՈՆՈՄԻԿԱՅԻ ՆԱԽԱՐԱՐ                                                                                                   ՏԻԳՐԱՆ ԴԱՎԹՅԱՆ
